
           

Communications 2010-20-C 

ᐱᕙᓪᓕᐊᔪᑦ ᓴᖅᑭᑎᑕᐅᔪᑦ 
 

ᐃᓕᓐᓂᐊᕐᓂᓕᕆᓂᕐᒧᑦ ᐱᓇᓱᐊᕈᓯᖅ 2010ᒥ:  
ᐃᓕᑉᐸᓪᓕᐊᓂᖅ ᐊᑐᕐᓗᓂ ᐊᑐᖅᑕᐅᕙᒃᑐᑐᖃᕐᓂᒃ, ᐃᓕᖅᑯᓯᑐᖃᕐᓂᒃ 

ᐊᑐᖅᑕᐅᓚᐅᖅᓯᒪᙱᑦᑐᑎᒍᓪᓗ! 
 

ᐃᖃᓗᐃᑦ, ᓄᓇᕗᑦ (ᐄᐳᕈ 16, 2010) – ᐱᔾᔪᑕᐅᓂᐊᖅᑐᖅ  ᑕᒪᑐᒪᓂ ᐊᕐᕌᒍᒥ ᓄᓇᕗᒻᒥᐅᑦ ᐃᓕᓐᓂᐊᕐᓂᓕᕆᓂᕐᒧᑦ 
ᐱᓇᓱᐊᕈᓯᐊᓂ, ᑕᒪᓐᓇᓗ ᐱᓇᓱᐊᕈᓯᒋᔭᐅᓂᐊᖅᑐᖅ ᐱᒋᐊᕐᓂᐊᖅᖢᓂ ᓇᒡᒐᔾᔭᒥ, ᐄᐳᕈ 19ᖑᓕᖅᐸᑦ, ᐅᓇᐅᕗᖅ, 
ᐃᓕᓐᓂᐊᕐᓂᓕᕆᓂᖅ ᓄᓇᕗᒻᒥ: ᐃᓕᑉᐸᓪᓕᐊᓂᖅ ᐊᑐᕐᓗᓂ ᐊᑐᖅᑕᐅᕙᒃᑐᑐᖃᕐᓂᒃ, ᐃᓕᖅᑯᓯᑐᖃᕐᓂᒃ 
ᐊᑐᖅᑕᐅᓚᐅᖅᓯᒪᙱᑦᑐᑎᒍᓪᓗ! ᑕᒪᓐᓇ ᐱᔾᔪᑕᐅᔪᖅ ᑕᐅᑐᒐᖃᓪᓗᐊᑕᖅᐳᖅ ᑕᒪᑐᒪ ᓄᓇᑦᑕ ᐊᔾᔨᐅᖏᑦᑐᓄᑦ ᑲᑎᑕᐅᓯᒪᔪᓄᑦ 
ᖃᖓᑲᓪᒪᓂᑦ ᐊᑐᖅᑕᐅᑦᑎᖃᑦᑕᖅᓯᒪᔪᓄᑦ ᖃᐅᔨᔾᔪᑕᐅᓯᒪᔪᓄᑦ ᒪᑐᒧᖓ, ᐃᓄᐃᑦ ᖃᐅᔨᒪᔭᑐᖃᖏᑦ ᐅᓪᓗᒥᒧᓪᓗ ᐊᖑᒻᒪᑎᓂᖅᓴᓂᒃ 
ᐃᓕᓐᓂᐊᕐᓂᕐᒧᑦ ᐊᑐᖅᑕᐅᕙᒃᑐᓂᒃ ᓄᓇᕐᔪᐊᓕᒫᒥᑦ. 
 
“ᐃᓕᓐᓂᐊᕐᓂᓕᕆᓂᖅ ᓄᓇᕗᒥ ᐃᓗᓕᖃᕐᒪᑦ ᖁᕕᐊᓇᖅᑐᓂᒃ ᐃᓕᖅᑯᓯᑐᖃᑎᒍᑦ ᐃᓅᖃᑎᒌᖕᓂᒃᑯᑦ ᐱᒻᒪᕆᐅᑎᑕᐅᔪᓂᒃ ᐊᒻᒪᓗ 
ᐊᑐᐊᒐᕆᔭᐅᔪᑦ ᐃᓕᓐᓂᐊᕐᓂᕐᒧᑦ ᓴᖅᑭᔮᖅᑐᑦ ᑲᓇᑕᒥ,” ᑕᐃᒪᓐᓇ ᐅᖃᖅᖢᓂ ᒥᓂᔅᑕᒋᔭᐅᑲᐃᓐᓇᖅᑐᖅ ᐃᓕᓐᓂᐊᕐᓂᓕᕆᓂᕐᒧᑦ 
ᕼᐊᓐᑐ ᑐᑐ. “ᐱᕙᓪᓕᐊᑎᑦᑎᔪᒍᑦ ᐃᓕᓐᓂᐊᕐᓂᓕᕆᓂᕐᒥᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᖔᖅᑐᓂᒃ, ᐱᑕᖃᖁᔨᓂᕐᒧᑦ 
ᐃᓕᓐᓂᐊᕌᓂᒃᑐᓂᒃ ᓱᓇᑐᐃᓐᓇᑦᑎᐊᓄᑦ ᐃᓕᓐᓂᐊᖃᑕᐅᔪᓐᓇᖅᓯᔪᒫᖁᑉᓗᒋᑦ ᓯᓚᑦᑐᖅᓴᕐᕕᖕᓂ.” 
 
ᐃᓕᓐᓂᐊᕐᓂᓕᕆᓂᕐᒧᑦ ᐱᓇᓱᐊᕈᓯᐅᔪᖅ 2010-ᒥ ᐃᓗᓕᖃᖅᑐᖅ ᐅᑉᓗᒃᑯᑦ ᐅᔾᔨᕐᓇᓗᐊᖅᑐᓂᒃ ᐃᓕᓐᓂᐊᕐᓂᒃᑯᑦ ᖃᓄᖅᑑᕈᑎᒃᓴᓂᒃ 
ᐊᒻᒪᓗ ᓯᕗᓪᓕᖅᐸᐅᑎᑕᐅᔭᕆᐊᓕᖕᓂᒃ ᓄᓇᕗᒥ: ᐄᐳᕈ 19 “ᑐᕌᖓᔪᖅ ᓄᓇᕗᒥ ᓴᓇᔭᐅᓯᒪᔪᓄᑦ ᐃᓕᓐᓂᐊᕈᑎᓄᑦ”; ᐄᐳᕈ 20 
“ᑐᕌᖓᔪᖅ ᓯᓚᑦᑐᖅᓴᕐᕕᖕᓂ ᐃᓕᓐᓂᐊᕈᑎᓄᑦ ᐊᒻᒪᓗ ᓱᓇᖑᕈᒪᓂᕐᒧᑦ ᖃᓄᖅᑑᕈᑎᒃᓴᓄᑦ”; ᐄᐳᕈ 21 “ᑐᕌᖓᔪᖅ 
ᐃᓕᓐᓂᐊᕆᐅᖅᓴᔪᓄᑦ”; ᐄᐳᕈ 22 “ᑐᕌᖓᔪᖅ ᐊᖓᔪᖅᑳᑦ ᐃᓚᐅᖃᑕᐅᓂᖅᓴᐅᔭᕆᐊᖃᕐᓂᖏᓐᓄᑦ”; ᐊᒻᒪᓗ ᐄᐳᕈ 23 “ᑐᕌᖓᔪᖅ 
ᓄᑖᒧᑦ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᕐᒧᑦ”. 
 
“ᐃᓕᓐᓂᐊᕐᓂᖅ ᐱᔾᔪᑎᖃᖅᑐᖅ ᐅᖓᑖᓄᒻᒪᕆᐊᓗᒃ ᐃᓕᓐᓂᐊᓕᓵᖅᑐ ᐱᒋᐊᖅᖢᒍ ᖁᑦᑎᖕᓂᓕᖕᓄᑦ 12-ᒧᑦ.  ᒐᕙᒪᒋᔭᑉᑕ 
ᑕᒪᑉᑕᒃᑯᑦ ᐱᓕᕆᐊᕆᔪᒪᔭᖓ ᑐᕌᖓᔪᖅ ᐃᓕᓐᓂᐊᕐᓂᓕᕆᓂᕐᒧᑦ ᐱᒋᐊᕐᓂᖃᖅᖢᒍ ᐃᓕᓐᓂᐊᕆᐅᖅᓴᔪᓄᑦ ᓯᓚᑦᑐᖅᓴᕐᕕᖕᒧᑦ, 
ᐃᖅᑲᓇᐃᔮᕆᔪᒪᓕᕈᒫᖅᑕᕐᒧᑦ ᐸᕐᓇᐃᓂᕐᒧᑦ ᑲᒪᑦᑎᐊᕆᐊᖃᕐᓂᕐᒧᓪᓗ  ᐃᓐᓇᑐᖃᕐᓂᒃ ᐃᑲᔫᑎᒃᓴᖏᓐᓂᒃ ᐱᔪᓐᓇᖁᑉᓗᒋᑦ,” ᑕᐃᒪᓐᓇ 
ᐅᖃᖅᖢᓂ ᑐᑐ.  “ᑕᒡᕙᓂ ᐱᓇᓱᐊᕈᓯᕐᒥ, ᖁᕕᐊᓲᑎᖃᓚᐅᖅᑕ ᑲᔪᓯᓂᖃᑦᑎᐊᖅᓯᒪᔪᓂᒃ, ᖁᕕᐊᒋᓗᒋᓪᓗ ᐃᓕᓐᓂᐊᖅᑎᑦᑎᔩᑦ 
ᓇᓂᓗᒃᑖᖅ, ᐊᒻᒪᓗ ᐱᓕᕆᔪᒪᓂᖅᐳᑦ ᑲᔪᓯᓂᖃᑦᑎᐊᕈᒪᓂᕐᒧᑦ ᐊᑐᖅᑕᐅᔪᒪᓇᔭᖅᑐᓂᒃ ᐃᓗᐃᑦᑐᒃᑯᑦ ᐃᓕᓐᓂᐊᕐᓂᕐᒧᑦ 
ᓴᓇᔭᐅᓯᒪᔪᓂᒃ ᓄᓇᕗᒥᐅᓄᑦ ᑐᕌᖓᖁᑉᓗᒋᑦ!” 
 
ᐃᓕᓐᓂᐊᕐᓂᓕᕆᓂᕐᒧᑦ ᐱᓇᓱᐊᕈᓯᖅ ᐊᕐᕌᒍᑕᒫᒃᑯᑦ ᐱᓕᕆᐊᖑᕙᒃᑐᖅ ᐃᓕᑕᖅᓯᔪᒪᓂᕐᒧᑦ ᓄᓇᕗᒥᐅᑦ ᐃᓕᓐᓂᐊᖅᑎᑦᑎᔨᖏᓐᓂᒃ 
ᐊᒻᒪᓗ ᐅᔾᔨᕈᓱᓕᖅᑎᑦᑎᔪᒪᓂᕐᒥᒃ ᐃᓕᓐᓂᐊᕐᓂᖅ ᐱᒻᒪᕆᐊᓘᖕᒪᑦ ᓄᓇᕗᑦ ᐱᕈᖅᑎᑦᑎᔪᒪᓪᓗᒍ ᐃᖕᒥᓂᒃ ᒪᑭᑕᔪᓐᓇᖁᑉᓗᒍ, 
ᐱᓕᕆᖃᑎᒌᖕᓂᒃᑯᓪᓗ ᐊᒻᒪᓗ ᐱᐅᔫᓗᓂ.   
 

### 
ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᐅᔪᓐᓇᖅᑐᖅ: 
ᑯᐊᕆᐅᓇ ᒪᑲᓚᐅᑦ 
ᑐᓴᐅᒪᖃᑦᑕᐅᑎᓕᕆᓂᕐᒧᑦ ᐊᖓᔪᖅᑳᖅ, ᒐᕙᒪᒃᑯᑦ ᐃᓕᓐᓂᐊᖅᑐᓕᕆᔨᒃᑯᖏᓐᓄᑦ 
 (867) 975.5624  (867) 975.5605  cmacleod@gov.nu.ca 

